
jang sabelonnja ada diharep olehnja. Laen dari itoe nanti ternjata djoega dari moekanja, jang di itoe saat ia ada dapet sedikit rasa menjesal, satoe sesalan jang tertjampoer mendjadi satoe dengen pengrasahan djemoe.

Satoe oedjar ada berkata: Sasoeda kenjang orang tida nanti berpikir sabagimana di waktoe lapar. Sari kabenarannja itoe bebrapa perkatahan, sekarang ini ada menimpah betoel-betoel atas lahir dan batinnja Kek-soen.

Oleh kerna waktoe itoe ada gelap goelita, djadi lahirnja lelaki itoe ada gampang sadja bisa tida mengoetaraken soeatoe apa di matanja Isa, tapi seroeannja ia poenja batin lantas djoega soeda melahirken satoe elahan napas.

Sasoeda berdiam samantara lamanja, laloe ajahnja Ban-tjoan itoe berkata dalem hati:

„Soenggoe-soenggoe tida njana sekali! koerang adjar betoel!"

Kamoedian laloe ia pegang tangannja Isa, dan menanja dengen soeara mengantjem:

„Mengakoe teroes-terang: apa saban malem loe soeka masoekin lelaki di sini bikin kotor goea poenja roemah?"

„Engga, masa ja saia brani berboeat begitoe!"

„Kaloe engga loe tentoe saban malem pergi maen gila di loear."

„Engga."

